
««ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2026 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ՓՈՓՈԽՈՒԹՅՈՒՆՆԵՐ ՈՒ ԼՐԱՑՈՒՄՆԵՐ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2025 ԹՎԱԿԱՆԻ ԴԵԿՏԵՄԲԵՐԻ 25-Ի N 1910-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ՈՒ ԼՐԱՑՈՒՄՆԵՐ ԿԱՏԱՐԵԼՈՒ, ԻՆՉՊԵՍ ՆԱԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՊԵՏԱԿԱՆ ԵԿԱՄՈՒՏՆԵՐԻ ԿՈՄԻՏԵԻՆ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ
 
1. Կարգավորման ենթակա խնդիրը և իրավական ակտի ընդունման անհրաժեշտությունը.
Նախագծի ընդունումը պայմանավորված է՝
1․1 Տեսահսկման աշխատանքների իրականացման համար սեղանի համակարգիչների ձեռքբերման անհրաժեշտությամբ,
1․2 1023 «Հարկային և մաքսային ծառայություններ» ծրագրի 11015 «Հարկ վճարելու մշակույթի զարգացման ու ՊԵԿ գործունեության վերաբերյալ հանրային իրազեկման միջոցառումների իրականացում» միջոցառման (այսուհետ՝ Միջոցառում) շրջանակում անհրաժեշտություն է առաջացել խմբագրել արդյունքային ցուցանիշները՝ պայմանավորված միջոցառման արդյունավետության բարձրացման նպատակադրմամբ,
1.3 Ռենտգենյան սարքավորումների շահագործման արդյունքում ստացված պատկերների արխիվացումն ապահովելու նպատակով համակարգչի արտաքին կոշտ սկավառակներ ձեռքբերման անհրաժեշտությամբ,
1.4 Օպերատիվ-հետախուզական միջոցառումների և հետաքննության իրականացման համար հատուկ սարքերով համալրման անհրաժեշտությամբ,
1.5 Համակարգչային սարքավորումների (տվյալների պահպանման արտաքին սարքերի) ձեռքբերման անհրաժեշտությամբ,
1.6 Բազմաֆունկցիոնալ տպիչ սարքերի, գունավոր տպիչների և IP հեռախոսների ձեռքբերման անհրաժեշտությամբ,
1.7 Հարկային վարչարարության թվայնացման, տեղեկատվական համակարգերի ինտեգրման և պետական եկամուտների կառավարման ոլորտում միասնական տեխնոլոգիական հարթակի ձևավորման անհրաժեշտությամբ,
    Հարկային համակարգի արդիականացումը ենթադրում է ոչ միայն առանձին ծրագրային լուծումների ներդրում, այլ դրանց փոխկապակցված և միասնական ճարտարապետության ապահովում, որը հնարավորություն կտա ապահովել տվյալների ամբողջականություն, համակարգերի փոխգործունակություն և պետական վերահսկողության արդյունավետ իրականացում։
   Միաժամանակ, կարգավորման անհրաժեշտությունը բխում է պետական մարմնի կողմից իր հիմնական գործառույթների իրականացման համար անհրաժեշտ տեղեկատվական համակարգերի մշակման և սպասարկման գործընթացում արտաքին կապալառուներից կախվածության նվազեցման, տեխնոլոգիական ինքնաբավության բարձրացման և պետական տեղեկատվական ռեսուրսների կառավարման արդյունավետության ապահովման պահանջից։
1.8 Կոմիտեի հարկային և մաքսային ծառայության կարիքների համար անհրաժեշտ համակարգչային պլանշետների ձեռքբերման անհրաժեշտությամբ,
1.9 Կոմիտեի հարկային համալիր ստուգումների գործառույթների շրջանակներում հարկային օրենսգրքի 17-րդ բաժնով սահմանված կարգով հարկ վճարողների մոտ իրականացվող համալիր հարկային ստուգումների ընթացքում հանձնարարագրով սահմանված հարցերի ստուգումը պատշաճ և լիարժեք իրականացնելու համար, պաշտոնատար անձանց  գրավոր պահանջով, էլեկտրոնային կրիչով վերջիններիս տրամադրվում է հաշվապահական հաշվառման համակարգչային ծրագրի միջոցով ստեղծված ֆայլի պատճենը (մասնավորես ՀԾ հաշվապահական ծրագիր՝ ստուգման հանձնարարականով ընդգրկվող ժամանակահատվածի համար), ինչի կապակցությամբ անհրաժեշտ է ՀԾ հաշվապահական ծրագրի ձեռքբերում,
1.10 Կոմիտեի Երևան քաղաքի Սասունցի Դավթի 87 ա հասցեում գտնվող վարչական շենքի գազամատակարարման համակարգի կառուցման նախագծանախահաշվային փաստաթղթերի և շինարարական աշխատանքների ձեռքբերման անհրաժեշտությամբ,
1.11 Կոմիտեի Երևան քաղաքի Արարատյան 90 հասցեում գտնվող շինության նոր ջրամատակարարման համակարգի կառուցման նախագծանախահաշվային փաստաթղթերի և շինարարական աշխատանքների ձեռքբերման անհրաժեշտությամբ,
1.12 Կոմիտեի «Մարգարա» մաքսային անցման կետի արդիականացման նախագծանախահաշվային փաստաթղթերի և շինարարական աշխատանքների ձեռքբերման անհրաժեշտությամբ,
1.13 Կոմիտեի մաքսային մոնիթորինգի կենտրոնի ստեղծման անհրաժեշտությամբ,
1.14 Կոմիտեի բնականոն գործունեությունն ապահովելու նպատակով վարչական սարքավորումների ձեռքբերման անհրաժեշտությամբ, 
1.15 Կոմիտեի հեռախոսազանգերի կենտրոնը տեխնիկական սարքավորումներով համալրելու անհրաժեշտությամբ:
2. Ընթացիկ իրավիճակը.
2․1 Կոմիտեի համապատասխան կառուցվածքային ստորաբաժանման կողմից իրականացվում է տեղադրված տեսախցիկների տեսահսկում, ինչով պայմանավորված անհրաժեշտություն է առաջացել ձեռք բերել սեղանի նոր համակարգիչներ տեսահսկման գործընթացը անխոչընդոտ իրականացնելու նպատակով։ 
Ելնելով վերոգրյալից նախատեսվում է 288.0 հազար դրամ արժողությամբ ձեռք բերել թվով 12 հատ սեղանի համակարգիչներ, որի ընդհանուր արժեքը կազմում է 3,456.0 հազար դրամ:
Վերոնշյալ համակարգչային սարքավորումների պահանջարկն ապահովելու նպատակով, «Գնումների մասին» ՀՀ Օրենքի 15-րդ հոդվածի 6-րդ կետի համաձայն կազմակերպված գնման ընթացակարգի արդյունքում 2026 թվականի մարտի 5-ին «ՔՈՄՓ ՊՐՈ» ՍՊ ընկերության հետ կնքվել է N ՊԵԿ-ԷԱՃԱՊՁԲ-26/05-1 ծածկագրով պայմանագիրը:
2.2 Միջոցառման շրջանակում 2026թ. պետական բյուջեով նախատեսված միջոցների գծով հաստատված արդյունքային ցուցանիշները ունեն խմբագրման անհրաժեշտություն:
2.3 Ռենտգենյան զննող սարքավորումների շահագործման ընթացքում ստեղծված ֆայլերը հաջորդաբար լրացնում են ծրագրային ապահովմամբ հատկացված հիշողության կոնկրետ ծավալը։ Փորձը ցույց է տալիս, որ սարքավորման ինտենսիվ շահագործման պայմաններում ծրագրով հատկացված ծավալը լցվում է շատ արագ՝ միջինը 1-2 ամսում, հաճախ՝ նույնիսկ շատ ավելի կարճ ժամանակահատվածում։ 
Սարքավորման պարբերաբար շահագործմամբ պայմանավորված երբ նոր ստեղծված ֆայլերը լրացնում են ամբողջությամբ հատկացված հիշողության ծավալը, ծրագրային ապահովումը, ավտոմատ կերպով, հիշողության ծավալից ջնջում է ստեղծված՝ ժամանակի տեսանկյունից ամենահին ֆայլը՝ տեղ բացելով նոր ստեղծվող ֆայլերի համար։
Ստեղծված տեղեկատվությունը չկորցնելու նպատակով անհրաժեշտ է պարբերաբար՝ 10-15 օրը մեկ անգամ ռենտգենյան զննող սարքավորումների շահագործման ընթացքում ստեղծված ֆայլերը պատճենահանել համակարգչային արտաքին կոշտ սկավառակների վրա։
Ելնելով վերոգրյալից` Կոմիտեի համակարգի ռենտգենյան սարքավորումների շահագործման արդյունքում ստացված պատկերների արխիվացումն ապահովելու նպատակով անհրաժեշտ է ձեռք բերել 60.0 հազար դրամ արժողությամբ թվով 20 հատ համակարգչի արտաքին կոշտ սկավառակներ, որի ընդհանուր արժեքը կազմում է 1,200.0 հազար դրամ:
Անհրաժեշտ սարքավորման պահանջարկն ապահովելու նպատակով, «Գնումների մասին» ՀՀ Օրենքի 15-րդ հոդվածի 6-րդ կետի համաձայն կազմակերպվել է թիվ ՊԵԿ-ԷԱՃԱՊՁԲ-26/020 ծածկագրով գնման գործընթաց, որի շրջանակներում հակադարձ աճուրդը տեղի կունենա 2026 թվականի մայիսի 21-ին։
2.4 Կոմիտեի կողմից իրականացվում են մի շարք օպերատիվ-հետախուզական միջոցառումներ և հետաքննություն, որոնց ժամանակ կարիք է առաջանում հատուկ միջոցների կիրառում՝ անհրաժեշտ տեղեկատվությունը ձեռք բերելու, ինչպես նաև անձնական խուզարկություններ կատարելու համար։
Մասնավորապես, անհրաժեշտություն է առաջացել ձեռք բերել՝
 - 700․0 հազար դրամ արժողությամբ 1 հատ DJI Air 3s (Fly More Combo) մոդելի ԱԹՍ,
 - 1,500.0 հազար դրամ արժողությամբ 1 հատ DJI Mavic 3 Fly More Combo (DJI-MV300-C1) մոդելի ԱԹՍ,
 - 56.2 հազար դրամ արժողությամբ 5 հատ «Spectre V7 /Body worn camera series/» տեսակի կամ տվյալ սարքի չափանիշներին համապատասխանող տեսաձայնագրող սարք: 
Վերոնշյալ սարքերի ձեռքբերման համար ընդհանուր անհրաժեշտ ֆինանսական միջոցները կազմում են 2,481.0 հազար դրամ:
Վերոնշյալ սարքավորումների պահանջարկն ապահովելու նպատակով, «Գնումների մասին» ՀՀ Օրենքի 15-րդ հոդվածի 6-րդ կետի համաձայն նախատեսվում է կազմակերպել գնման գործընթաց, տեխնիկական բնութագիրը գտնվում է վերջնական մշակման փուլում։
2.5 Կոմիտեի ընթացիկ գործունեությունը բարելավելու նպատակով անհրաժեշտություն է առաջացել ձեռք բերել հետևյալ սարքավորումները՝
- 15 հատ 512 (GB) տարողությամբ արտաքին կոշտ սկավառակներ (External SSD) - 630.0 հազար դրամ,
- 30 հատ 1 (TB) տարողությամբ արտաքին կոշտ սկավառակներ (External SSD) - 1,560.0 հազար դրամ,
- 2 հատ 2 (TB) տարողությամբ արտաքին կոշտ սկավառակներ (External SSD) - 198.0 հազար դրամ,
- 30 հատ 512 (GB) տարողությամբ USB ֆլեշ սկավառակներ – 990.0 հազար դրամ:
Վերոնշյալ սարքավորումների ձեռքբերման համար անհրաժեշտ է 3,378.0 հազար դրամ:
Վերոնշյալ սարքավորումների պահանջարկն ապահովելու նպատակով, «Գնումների մասին» ՀՀ Օրենքի 15-րդ հոդվածի 6-րդ կետի համաձայն կազմակերպվել է թիվ ՀՀ-ՊԵԿ-ԷԱՃԱՊՁԲ-26/11-Ա, ՀՀ-ՊԵԿ-ԷԱՃԱՊՁԲ-26/22-Ա և ՀՀ-ՊԵԿ-ԷԱՃԱՊՁԲ-26/23-Ա ծածկագրերով գնման ընթացակարգեր, որոշ չափաբաժիններ չկայացած են, հաշվի առնելով սարքավորումների անհրաժեշտությունը կվերահայտարարվի նոր գնման ընթացակարգ։
2.6 Կոմիտեում առկա համակարգչային սարքավորումների պահանջարկն ապահովելու նպատակով «Գնումների մասին» ՀՀ Օրենքի 15-րդ հոդվածի 6-րդ կետի համաձայն կազմակերպված գնման ընթացակարգերի արդյունքում կնքվել են համապատասխան պայմանագրեր և նախատեսվում է ձեռք բերել հետևյալ սարքավորումները՝
 - 46 հատ բազմաֆունկցիոնալ տպիչ սարքեր, որոնց  ձեռքերման նպատակով 2025 թվականի դեկտեմբերի 8-ին «Էյչ Գրուպ» ՍՊ ընկերության հետ կնքվել է N ՊԵԿ-ԷԱՃԱՊՁԲ-25/5-1 ծածկագրով պայմանագիր՝ 6,844.8 հազար դրամ արժեքով,
 - 5 հատ գունավոր տպիչներ, որոնց ձեռքբերման նպատակով 2026 թվականի հունվարի 12-ին «ՄՄՄ ՏԵԽ» ՍՊ ընկերության հետ կնքվել է N ՊԵԿ-ԷԱՃԱՊՁԲ-25/6-1 ծածկագրով պայմանագիր՝ 1,025.0  հազար դրամ արժեքով,
 - 100 հատ IP հեռախոսներ, որոնց ձեռքերման նպատակով 2026 թվականի հունվարի 7-ին «Ալֆա-Էտալոն» ՍՊ ընկերության հետ կնքվել է N ՊԵԿ-ԷԱՃԱՊՁԲ-26/03-1 ծածկագրով պայմանագիր՝ 2,460.0 հազար դրամ արժեքով:
Վերոնշյալ սարքավորումների ձեռքբերման նպատակով անհրաժեշտ է 10,329.8 հազար դրամ:
[bookmark: _GoBack]2.7 Կոմիտեի «Ջի Սոլյուշնս» ՊՈԱԿ-ի առջև դրված հրատապ խնդիրները կարգավորելու նպատակով անհրաժեշտություն է առաջացել ներգրավել համապատասխան որակավորում ունեցող 3 ծրագրավորման մասնագետներ (որոնցից 2-ը պետք է աշխատեն 7 ամիս՝ ամսական 2,300.0 հազար դրամ աշխատավարձով, իսկ 1 աշխատակից՝ 6 ամիս՝ 1,350.0 հազար դրամ աշխատավարձով)  և ապահովել ծրագրային լուծումների շարունակական զարգացումը՝ այն կենտրոնացնելով Կոմիտեի վերահսկողության ներքո գործող «Ջի Սոլյուշնս» ՊՈԱԿ-ում: Արդյունքում աշխատանքի վարձատրության գծով պահանջվող ծախսերը կազմում են 40,300.0 հազար դրամ, իսկ ԱԱՀ-ի գծով ծախսերը՝ 8,060.0 հազար դրամ: 
Վերոգրյալով պայմանավորված՝ Նախագծով առաջարկվում է ՀՀ 2026 թվականի պետական բյուջեով նախատեսված Կոմիտեի գծով «1023. Հարկային և մաքսային ծառայություններ» ծրագրի շրջանակներում կատարել միջոցառումների միջև վերաբաշխում՝ 48,360.0 հազար դրամի չափով՝ նվազեցնելով Կոմիտեի պահպանման ծախսերի՝ «Համակարգչային ծառայություններ» 4232 հոդվածից։ Հոդվածով նախատեսված սպասարկման գումարը (Սերվերային համակարգերի կառավարման ծրագրային սպասարկումից՝ 20,000.0 հազար դրամ  և Տվյալների մշակման կենտրոնի անխափան սնուցման սարքի սպասարկումից՝ 28,360.0 հազար դրամ) առավել նպատակահարմար է ուղղել «Ջի Սոլյուշնս» ՊՈԱԿ-ում ծրագրավորողների ներգրավմանը, ովքեր կմշակեն նոր համակարգեր և կապահովեն դրանց սպասարկումը ներքին ուժերով։
Նվազեցվող գումարի չափով 2027 թվականի և հաջորդիվ տարիների բյուջետային հայտում նույն չափով կնվազեցվի Կոմիտեի պահպանման ծախսերից՝ ավելացնելով «Ջի Սոլյուշնս» ՊՈԱԿ-ի համար նախատեսվող միջոցներին։
Առաջարկվող կարգավորման նպատակն է՝ ձևավորել տեղեկատվական համակարգերի մշակման և սպասարկման ներքին կարողություններ, ապահովել միասնական տեխնոլոգիական հարթակի ստեղծում և զարգացում, բարձրացնել համակարգերի մշակման և ներդրման օպերատիվությունը, նվազեցնել արտաքին կապալառուներից կախվածությունը, ապահովել պետական տեղեկատվական համակարգերի նկատմամբ լիարժեք վերահսկողություն։
2.8 2024 թվականի ապրիլի 5-ին ուժի մեջ է մտել Հայաստանի Հանրապետության հարկային օրենսգրքում փոփոխություններ և լրացումներ կատարելու մասին N ՀՕ-95-Ն օրենքը, համաձայն որի հարկային հսկողություն իրականացնող պաշտոնատար անձի կողմից աշխատողի աշխատանքի ընդունումը ՀՀ օրենսդրությամբ սահմանված կարգով գրավոր չձևակերպելու և (կամ) նոր աշխատողի համար ՀՀ հարկային օրենսգրքով սահմանված ժամկետում գրանցման հայտ չներկայացնելու փաստն արձանագրելիս անձի նույնականացումը կարող է իրականացվել հարկային մարմնի կողմից սահմանված ցանկում ներառված անձանց նույնականացման հնարավորություն ունեցող ծառայողական (ոչ անձնական) տեխնիկական միջոցներով (պլանշետներ): Ուստի նշված դրույթի կատարումն ապահովելու նպատակով անհարժեշտ է Կոմիտեի համապատասխան հարկային ծառայողներին վերազինել նման տեխնիկական հնարավորությամբ հագեցած համակարգչային պլանշետներով 101 հատ: Բացի այդ, նախատեսվում է լրացուցիչ ձեռք բերել թվով 29 հատ պլանշետներ Կոմիտեի մաքսային ծառայության ստորաբաժանումների կարիքների համար:
Ելնելով վերոգրյալից` Կոմիտեի կարիքների թվով 130 հատ պլանշետների ձեռքբերման համար անհրաժեշտ է 58,500.0 հազար դրամ:
Հաշվի առնելով այն հանգամանքը, որ տեխնիկական բնութագիրը գտնվում է մշակման փուլում, գնման գործընթացը կիրականացվի ՀՀ կառավարության որոշման ընդունումից հետո։
2.9 Ներկայումս ստուգման ընթացքում տրամադրված ՀԾ հաշվապահական ծրագրի ֆայլի պատճենը հնարավոր է ներբեռնել, և ստուգմանը անհրաժեշտ տվյալներ արտահանել միայն ՀԾ հաշվապահի ցուցադրական տարբերակի օգնությամբ (փորձնական ` DEMO տարբերակը), որը ստուգումների վարչության մի քանի աշխատակիցների է հաջողվում (5%-10%), այն էլ ոչ լիարժեք (տվլայների պահոցների քանակը սահմանափակ է և անընդհատ թարմացումների կարիք է առաջանում)։ Ծրագրից լիարժեք օգտվելու համար նախ անհրաժեշտ է, որ ծրագիրը լինի օրիգինալ տարբերակով (ոչ փորձնական ` DEMO տարբերակով), և հետո՝ ունենա տարեկան սպասարկման ծառայություններ, որոնք էլ պահանջում են ֆինանսական միջոցներ։ Արդյունքում գրեթե անհնար է դառնում իրականացնել ստուգումը՝ օգտվելով ստուգման ընթացքում տրամադրված ֆայլի պատճենում առկա տվյալներից։ Այդ պատճառով ստուգման ժամանակ հարկ վճարողից լրացուցիչ պահանջում ենք նաև ծրագրից արտահանված տեղեկատվություն` Excel ձևաչափով, որը լրացուցիչ աշխատանք է և՛ հարկ վճարողի, և՛ ստուգող տեսուչների համար, իսկ դրանցով կատարված ստուգման արդյունավետությունը՝ ոչ այդքան բավարար։
Ելնելով վերոգրյալից` ՀԾ հաշվապահական ծրագրի ձեռքբերման համար անհրաժեշտ է 3,968.0 հազար դրամ:
Գնման գործընթացը անհրաժեշտ է իրականացնել մեկ անձ գնման ընթացակարգով համաձայն՝ ՀՀ կառավարության 04.05.2017թ. N 526-Ն որոշման 23-րդ կետի 4-րդ ենթակետի 15-րդ տողի:
2․10 Կոմիտեի Երևան քաղաքի Սասունցի Դավթի 87 ա հասցեում գտնվող վարչական շենքի ջեռուցման համակարգը մոնտաժվել է մոտ երկու տարի առաջ սակայն գազաֆիկացման բացակայության պատճառով չի շահագործվել։ Շենքում հիմնական գազամատակարարման անհրաժեշտությունով պայմանավորված՝ գազաֆիկացման աշխատանքներն իրականացնելու համար անհրաժեշտ է ձեռք բերել նախագծանախահաշվային փաստաթղթեր՝ 160.0 հազար դրամ և շինմոնտաժային աշխատանքներ 2,000.0 հազար դրամ:
Գնման գործընթացը կիրականացվի ՀՀ կառավարության որոշման ընդունումից հետո։
2.11 Կոմիտեի Երևան քաղաքի Արարատյան 90 հասցեում գտնվող շինությունը առանձին ջրամատակարարման համակարգ չի ունեցել և ներկայումս աշխատանքային պայմաններից ելնելով անհրաժեշտ է իրականացնել նոր ջրամատակարարման համակարգի կառուցում։
Ելնելով վերոգրյալից` ջրամատակարարման համակարգի կառուցման աշխատանքներն իրականացնելու համար անհրաժեշտ է ձեռք բերել նախագծանախահաշվային փաստաթղթեր՝ 540.0 հազար դրամ և շինմոնտաժային աշխատանքներ 6,700.0 հազար դրամ:
Նախագծանախահաշվային փաստաթղթեր գնման գործընթացը կիրականացվի ՀՀ կառավարության որոշման ընդունումից հետո, իսկ շինմոնտաժային աշխատանքների գնման գործընթացը հաստատված նախագծային փաստաթղթերի առկայության պարագայում։
2.12 Հաշվի առնելով «Մարգարա» անցակետի հնարավոր վերագործարկման հեռանկարը և դրանով պայմանավորված ակնկալվող ուղևորահոսքերի պահանջը՝ արդիականացման աշխատանքները հանդիսանում են  խիստ անհրաժեշտություն։ Աշխատանքները ուղղված են անվտանգության համակարգերի ներդրմանը և սահմանային հսկողության անխափան իրականացմանը, ինչը հնարավորություն կտա անցակետի գործարկման հենց առաջին օրվանից ապահովել թողունակության պատշաճ մակարդակ և սպասարկման որակ։
Ելնելով վերոգրյալից` արդիականացման աշխատանքներն իրականացնելու համար անհրաժեշտ է ձեռք բերել նախագծանախահաշվային փաստաթղթեր՝ 778.1 հազար դրամ և շինմոնտաժային աշխատանքներ՝ 9,940.6 հազար դրամ։
Նախագծանախահաշվային փաստաթղթեր գնման գործընթացը կիրականացվի ՀՀ կառավարության որոշման ընդունումից հետո, իսկ շինմոնտաժային աշխատանքների գնման գործընթացը հաստատված նախագծային փաստաթղթերի առկայության պարագայում։
2.13 Երևան քաղաքի Իսակովի պողոտա թիվ 10 հասցեում գտնվող վարչական շենքում մաքսային մոնիտորինգի կենտրոնի կառուցման անհրաժեշտությունը պայմանավորված է միջազգային ստանդարտների ներդրմամբ, տեխնիկական արդիականացմամբ,  անվտանգության և մաքսանենգության դեմ պայքարի ուժեղացմամբ։
Ելնելով վերոգրյալից` կառուցման աշխատանքներն իրականացնելու համար անհրաժեշտ է ձեռք բերել նախագծանախահաշվային փաստաթղթեր՝ 587.1 հազար դրամ և շինմոնտաժային աշխատանքներ՝  38,551.3 հազար դրամ։
Նախագծանախահաշվային փաստաթղթեր գնման գործընթացը կիրականացվի ՀՀ կառավարության որոշման ընդունումից հետո, իսկ շինմոնտաժային աշխատանքների գնման գործընթացը հաստատված նախագծային փաստաթղթերի առկայության պարագայում։
     2.14 Կոմիտեի կառուցվածքային ստորաբաժանումների համար ջրի պոմպերի ձեռքբերումը պայմանավորված է գործող պոմպային սարքավորումների մաշվածությամբ և տեխնիկական անսարքություններով, որոնք խոչընդոտում են ջրամատակարարման համակարգի բնականոն աշխատանքը։ Ներկայումս օգտագործվող պոմպերը կամ անսարք են, կամ աշխատում են խափանումներով, չեն ապահովում բավարար ճնշում և հոսք, ինչի հետևանքով առաջանում են ջրամատակարարման ընդհատումներ և շահագործման լրացուցիչ դժվարություններ։ Գործող պոմպերի վերանորոգումը տնտեսապես ոչ նպատակահարմար է, քանի որ դրանց շահագործման ժամկետը հիմնականում լրացած է, իսկ վերանորոգման ծախսերը հաճախ համադրելի կամ գերազանցում են նոր սարքավորումների ձեռքբերման արժեքը։ Բացի այդ, հին պոմպերն ունեն ցածր արդյունավետություն և բարձր էներգածախս, որն ավելացնում է շահագործման ընդհանուր ծախսերը։
Գնման գործընթացը կիրականացվի ՀՀ կառավարության որոշման ընդունումից հետո։
Կոմիտեի ավտոտնտեսությունում ավտոմեքենաների սրահների մաքրության ապահովման համար ավտոտնտեսությունը կարիք ունի փոշեկուլի, որն առկա չէ: Առանց փոշեկուլի ավտոմեքենաների սրահներում պատշաճ մաքրությունն ապահովելն անհնար է: Հաշվի առնելով վերոհիշյալ ապրանքի ձեռքբերման անհրաժեշտությունը, 2026 թվականին «Գնումների մասին» ՀՀ օրենքի 15-րդ հոդվածի 6-րդ մասի համաձայն կազմակերպված գնման գործընթացի արդյունքում կնքվել է փոշեկուլի գնման պայմանագիր (2026 թվականի հունվարի 16-ին կնքված թիվ ծածկագիր` ՀՀ-ՊԵԿ-ԷԱՃԱՊՁԲ-26/10-Ա):
Կոմիտեի վարչական շենքերում կազմակերպվող տեղական և միջազգային հանդիպումների ու տարբեր միջոցառումների անցկացման ընթացքում հաճախ անհրաժեշտ է լինում իրականացնել սահիկաշարերի ցուցադրություն և ապահովել համացանցային WI-FI հասանելիություն: Միջոցառումների անցկացման համար անհրաժեշտ սարքավորումները կամ փոխառությամբ ձեռք են բերվում Հայաստանի Հանրապետության այլ պետական կառույցներից, կամ վարձակալական հիմունքներով` տարբեր կազմակերպություններից, ինչն անհարմարություններ է ստեղծում տրանսպորտային միջոցների և աշխատանքային ռեսուրսների տրամադրման տեսանկյունից: Հաշվի առնելով վերոնշյալ ապրանքների անհրաժեշտությունը, նախատեսվում է ձեռք բերել պրոյեկտորներ, պրոյեկտորների էկրաններ և WI-FI սարքեր:
Ելնելով վերոգրյալից` ապրանքների ձեռքբերման համար անհրաժեշտ է 3,497.0 հազար դրամ։
Վերոնշյալ սարքավորումների պահանջարկն ապահովելու նպատակով, «Գնումների մասին» ՀՀ  Օրենքի 15-րդ հոդվածի 6-րդ կետի համաձայն կազմակերպվել է թիվ ՀՀ-ՊԵԿ-ԷԱՃԱՊՁԲ-26/32-Ա ծածկագրով գնման ընթացակարգ, որի արդյունքում որոշ չափաբաժիններ չեն կայացել, հաշվի առնելով սարքավորումների անհրաժեշտությունը կվերահայտարարվի նոր գնման ընթացակարգ։
2.15 Կոմիտեի հեռախոսազանգերի կենտրոնի կողմից իրականացվում է քաղաքացիների հեռախոսազանգերի պատասխանում, որի համար կարիք է առաջանում հատուկ սարքերի կիրառման անհրաժեշտություն՝ սպասարկման որակը բարձրացնելու և համապատասխան տեղեկատվությունը տրամադրելու համար, ինչով պայմանավորված անհրաժեշտ է ձեռք բերել IP հեռախոսներ և խոսափողով ականջակալներ:
Ելնելով վերոգրյալից` IP հեռախոսների և խոսափողով ականջակալների ձեռքբերման համար անհրաժեշտ է՝ 1,600.0 հազար դրամ։
Վերոնշյալ սարքավորումների պահանջարկն ապահովելու նպատակով, «Գնումների մասին» ՀՀ Օրենքի 15-րդ հոդվածի 6-րդ կետի համաձայն թիվ ՀՀ-ՊԵԿ-ԷԱՃԱՊՁԲ-26/33-Ա ծածկագրով նախատեսվել է գնման գործընթաց, որը չի կայացել նախահաշվային գնի գերազանցման հիմքով, գնման ընթացակարգը կվերահայտարարվի։
3. Ակնկալվող արդյունքը և կարգավորման նպատակը.
3․1 Կոմիտեի կառուցվածքային ստորաբաժանումներին վերապահված գործառույթների անխափան և արդյունավետ իրականացում, ինչպես նաև տեխնիկական միջոցներով անվտանգության ապահովում։ Սարքերով համալրման արդյունքում կբարձրացվի տեսահսկման ընթացքում կատարված աշխատանքների արդյունավետությունը:
3.2 Արդյունքային ցուցանիշների փոփոխության արդյունքում ակնկալվում է բարձրացնել Միջոցառման արդյունավետությունը, ինչպես նաև ընդլայնել Հայաստանի Հանրապետությունում հարկ վճարելու մշակույթի զարգացման ու ՊԵԿ գործունեության վերաբերյալ հանրային իրազեկման միջոցառումների ծավալը և ձևաչափերը:
3.3 Կոմիտեի կառուցվածքային ստորաբաժանումներին վերապահված գործառույթների անխափան և արդյունավետ իրականացում, տեխնիկական միջոցների կիրառմամբ  մաքսային հսկողության արդյունավետության բարձրացում:
Ռենտգենյան զննող սարքավորումների շահագործման ընթացքում ստեղծված ֆայլերի արխիվացման գործընթացը էականորեն կբարձրացնի մաքսային հսկողության արդյունավետությունը, ինչպես նաև կբացառի անհրաժեշտ տեղեկատվության կորուստը, կուժեղացնի հետագա վերահսկողությունը: 
3.4 Կոմիտեի կառուցվածքային ստորաբաժանումներին վերապահված գործառույթների անխափան և արդյունավետ իրականացում, օպերատիվ արձագանքում և քրեական դատավարության նորմերի պահպանում, էականորեն կբարձրացվի օպերատիվ–հետախուզական միջոցառումների կատարման և բացահայտման արդյունավետությունը:
3.5 և 3.6 Անհրաժեշտ սարքավորումների ձեռքբերումը կապահովի Կոմիտեի կառուցվածքային ստորաբաժանումների բնականոն գործունեությունը:
3.7 «Ջի Սոլյուշնս» ՊՈԱԿ–ը կունենա տեղեկատվական համակարգերի մշակման և սպասարկման ներքին կարողություններ, կապահովի միասնական տեխնոլոգիական հարթակի ստեղծումը և զարգացումը, ինչպես նաև կբարձրացնի համակարգերի մշակման և ներդրման օպերատիվությունը, կնվազեցնի արտաքին կապալառուներից կախվածությունը, կապահովի պետական տեղեկատվական համակարգերի նկատմամբ լիարժեք վերահսկողություն։
3.8 Կոմիտեի հարկային և մաքսային ծառայողների աշխատանքի բնականոն գործունեության ապահովում:
3.9 ՀԾ հաշվապահ ծրագրի ձեռքբերման արդյունքում, տիրապետելով ամբողջական հաշվառմանը, ստուգումները կիրականացվեն առավել լիարժեք և ճիշտ, որն էլ իր հերթին կմեծացնի իրավախախտման հայտնաբերման հավանականությունը, կխուսափենք լրացուցիչ և տարբեր ձևաչափերով տեղեկատվության պահանջից, ինչպես նաև մեծածավալ ֆայլերի հետ աշխատելուց, կկրճատվի ստուգման տևողությունը և կմեծացվի փակվող ստուգումների քանակը։ ՀԾ հաշվապահ ծրագրի ձեռքբերման նպատակը կայանում է նրանում, որ համալիր հարկային ստուգման համար անհրաժեշտ Էլեկտրոնային և թվային գործիքակազմի համալրումը թույլ կտա բարելավել իրականացվող վարչարարության մակարդակը և առկա աշխատանքային ռեսուրսները օգտագործել առավել նպատակային։ 
3․10  Երևան քաղաքի Սասունցի Դավթի 87 ա հասցեում գտնվող վարչական շենքի լիարժեք գազաֆիկացում, ջեռուցման համակարգի անխափան շահագործում, էներգախնայողության ցուցանիշների բարելավում, ֆինանսական միջոցների խնայում և աշխատակիցների համար հարմարավետ ու բարենպաստ աշխատանքային միջավայրի ձևավորում:
3.11 Կոմիտեի Երևան քաղաքի Արարատյան 90 հասցեում գտնվող շինության ապահովումը առանձին և անխափան ջրամատակարարմամբ, սանիտարահիգիենիկ պատշաճ վիճակի հաստատում, աշխատակիցների աշխատանքային պայմանների բարելավում, հակահրդեհային պաշտպանվածության մակարդակի բարձրացում և անվտանգության նորմերի պահպանում:
3.12 «Մարգարա» անցակետում առաջին իսկ օրվանից կապահովվի բարձր որակի սպասարկում և բավարար թողունակություն։ Կբարձրացվի անցակետի թողունակությունը, կկազմակերպվի ուղևորների արագ և որակյալ սպասարկում, կբարելավվի մաքսային հսկողության արդյունավետությունը, ինչպես նաև կստեղծվեն աշխատակիցների համար ժամանակակից և հարմարավետ աշխատանքային պայմաններ։
3.13 Մաքսային հսկողության և մոնիտորինգի արդյունավետության բարձրացում, միջազգային չափանիշներին համապատասխանող տեխնիկապես հագեցած կենտրոնի գործարկում, մաքսանենգության դեպքերի բացահայտման և կանխարգելման հնարավորությունների ընդլայնում, աշխատակիցների համար բարձրակարգ աշխատանքային միջավայրի ստեղծում և շահագործման ծախսերի ու ֆինանսական միջոցների տնտեսում:
3.14 Անհրաժեշտ սարքավորումների ձեռքբերումը կապահովի Կոմիտեի տարբեր ստորաբաժանումների ընթացիկ գործունեությունը, գնումների կազմակերպման և վարչատնտեսական ապահովման վարչության վարչատնտեսական բաժնի գործառույթների իրականացման արդյունավետությունը, Կոմիտեում անցկացվող միջոցառումների պատշաճ կազմակերպման համար պայմանների ստեղծմանը և միջոցառումների անցկացման համար նախատեսված տարածքների անհրաժեշտ տեխնիկական միջոցներով հագեցվածության ապահովմանը:
3.15 Կոմիտեի հեռախոսազանգերի կենտրոնին վերապահված գործառույթների անխափան և արդյունավետ իրականացում, ինչպես նաև տեխնիկական միջոցներով հագեցվածությամբ ապահովում։
Նախագծով առաջարկվում է Կոմիտեի «1023. Հարկային և մաքսային ծառայություններ» ծրագրի շրջանակներում միջոցառումների միջև, ինչպես նաև միջհոդվածային վերաբաշխում՝ 196,026.9 հազար դրամի չափով: 
Մասնավորապես նվազեցումները նախատեսվում է իրականացնել,
- 151,205.4 հազար դրամ` «Հարկային և մաքսային ծառայություններ» միջոցառման մի շարք գնման առարկաների ձեռքբերման գծով գնումների գործընթացների արդյունքում առաջացած տնտեսումների հաշվին, ինչպես նաև որոշ գնման առարկաների մասով ի հայտ եկած խնդիրների արդյունքում գնման պահանջի վերացմամբ,
- 19,391.5 հազար դրամ` «Հայաստանի Հանրապետության մաքսային կցորդների գործունեության ապահովում» միջոցառման գծով առաջացած տնտեսումներից,
- 19,900.0 հազար դրամ՝ 46 հատ բազմաֆունկցիոնալ լազերային սարքերի և 1 հատ պոմպի համար նախատեսված միջոցներից,
- 5,530.0 հազար դրամ` «Հարկ վճարելու մշակույթի զարգացման ու ՊԵԿ գործունեության վերաբերյալ հանրային իրազեկման միջոցառումների իրականացում» միջոցառման գծով գնումների գործընթացների արդյունքում առաջացած տնտեսումների հաշվին:

4. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, ՀՀ կառավարության 2021-2026թթ. ծրագիր, ոլորտային և/կամ այլ ռազմավարություններ։
ՀՀ ՊԵԿ նախագահի 30.12.2025թ. թիվ 1833-Լ հրամանով հաստատված` 
4.1 Հարկային վարչարարության բարեփոխումների ծրագրի՝
  - 3.1.1 կետ «ՊԵԿ սերվերային և օպերացիոն համակարգերի զարգացում և արդիականացում, անվտանգության մակարդակի բարձրացում» Միջոցառում,
 - 5.2.3 կետ «Կոռուպցիոն ռիսկերի նվազեցման և կանխարգելման նպատակով ներքին վերահսկողության ամրապնդման գործիքակազմի կատարելագործում» Միջոցառում:
4.2 Մաքսային ծառայության առաջիկա տարիների զարգացման ռազմավարական ծրագրի 1.5.2 կետ «Հանրային իրազեկման արշավի կազմակերպում՝ տարբեր հարթակների միջոցով լուսաբանելու մաքսային ծառայության դերն ու նշանակությունը երկրի անվտանգության հարցում, բաց և թափանցիկ ձեռնարկատիրական (առևտրային) արտաքին տնտեսական գործունեության, ինչպես նաև օրինապահ ԱՏԳ մասնակիցների համար գործող առավելությունների մասին» միջոցառում,
Հարկային վարչարարության բարեփոխումների ռազմավարական ծրագրի ենթանպատակ 2.2 «Հարկ վճարողների իրազեկվածության մակարդակի, փաստաթղթերի ստացման գործընթացի արդյունավետության բարձրացում»:
4.3 ՀՀ կառավարության 12.12.2019թ. թիվ 1830-Լ որոշմամբ հաստատված `
Պետական եկամուտների կոմիտեի զարգացման և վարչարարության բարելավման ռազմավարության 3-րդ Ենթակառուցվածքների արդիականացում, կառուցում զարգացման ռազմավարական նպատակի 3.2-րդ «Մաքսային ենթահամակարգերի արդիականացում, և տեխնիկական հագեցվածություն» ենթանպատակի 3.2.6 «ՊԵԿ մաքսային մարմինների տեխնիկական հագեցվածության ապահովում և արդիականացում» միջոցառումներ։
4.4 ՀՀ կառավարության 12.12.2019թ. թիվ 1830-Լ որոշմամբ հաստատված`
Պետական եկամուտների կոմիտեի զարգացման և վարչարարության բարելավման ռազմավարության 3-րդ Ենթակառուցվածքների արդիականացում, կառուցում զարգացման ռազմավարական նպատակի 3.2-րդ «Մաքսային ենթահամակարգերի արդիականացում, և տեխնիկական հագեցվածություն» ենթանպատակի 3.2.6 «ՊԵԿ մաքսային մարմինների տեխնիկական հագեցվածության ապահովում և արդիականացում» միջոցառումներ։
4.5 և 4.6 Սարքավորումների ձեռքբերման անհրաժեշտությունը չի բխում վերոնշյալ փաստաթղթերից։
4.7 «Հարկային վարչարարության բարեփոխումների և մաքսային ծառայության առաջիկա տարիների զարգացման ռազմավարական ծրագրերով սահմանված միջոցառումների կատարումն ապահովելու մասին» ՀՀ ՊԵԿ նախագահի 2026թ. փետրվարի 20-ի N 212-Լ հրամանով հաստատված Հարկային վարչարարության բարեփոխումների ռազմավարական ծրագրի Նպատակ 3 (Նպատակ 3. Հարկային մարմնի էլեկտրոնային կառավարման համակարգերի կատարելագործում) 3.2.1 կետ (Կոմիտեի բիզնես գործընթացների վերակառուցում և պետական մարմինների ու այլ կազմակերպությունների հետ տեղեկատվության փոխանակման գործընթացի ավտոմատացում) և Նպատակ 4 (Հարկային կարգապահության ռիսկերի կառավարման բարելավմամբ կարգապահության բարձրացում և ստվերի կրճատում) 4.1.1 կետ (Հարկային կարգապահության ռիսկերի կառավարման կարողությունների հզորացում՝ թիրախային հսկողության իրականացման նպատակով):
4.9 ՀՀ ՊԵԿ նախահագի 2025թ. դեկտեմբերի 30-ի N 1833-Լ հրամանով հաստատված «Հարկային վարչարարության բարեփոխումների և մաքսային ծառայության առաջիկա տարիների զարգացման ռազմավարական ծրագիր»` Կետ 3.2.1 - ՊԵԿ բիզնես գործընթացների վերակառուցում և պետական մարմինների ու այլ կազմակերպությունների հետ տեղեկատվության փոխանակման գործընթացի ավտոմատացում ռազմավարական միջոցառում:
4․10 ՀՀ կառավարության 12.12.2019թ. թիվ 1830-Լ որոշմամբ հաստատված՝ Պետական եկամուտների կոմիտեի զարգացման և վարչարարության բարելավման ռազմավարության 3-րդ «Ենթակառուցվածքների արդիականացում, կառուցում» զարգացման ռազմավարական նպատակի 3.1-րդ «Գործող ենթակառուցվածքների արդիականացում և համագործակցության ընդլայնում» ենթանպատակի 3.1.2 «ՊԵԿ աշխատակիցների կենսական օգտագործման ենթակառուցվածքներ» միջոցառում:
4․11 ՀՀ կառավարության 12.12.2019թ. թիվ 1830-Լ որոշմամբ հաստատված՝ Պետական եկամուտների կոմիտեի զարգացման և վարչարարության բարելավման ռազմավարության 3-րդ «Ենթակառուցվածքների արդիականացում, կառուցում» զարգացման ռազմավարական նպատակի 3.1-րդ «Գործող ենթակառուցվածքների արդիականացում և համագործակցության ընդլայնում» ենթանպատակի 3.1.2 «ՊԵԿ աշխատակիցների կենսական օգտագործման ենթակառուցվածքներ» միջոցառում:
4․12 և 4.13 ՀՀ կառավարության 12.12.2019թ. թիվ 1830-Լ որոշմամբ հաստատված՝ Պետական եկամուտների կոմիտեի զարգացման և վարչարարության բարելավման ռազմավարության 3-րդ «Ենթակառուցվածքների արդիականացում, կառուցում» զարգացման ռազմավարական նպատակի 3.2-րդ «Մաքսային ենթահամակարգերի արդիականացում և տեխնիկական հագեցվածություն» ենթանպատակի 3.2.6 «ՊԵԿ մաքսային մարմինների տեխնիկական հագեցվածության ապահովում և արդիականացում» միջոցառում:
4․14 և 4.15 ՀՀ կառավարության 12.12.2019թ. թիվ 1830-Լ որոշմամբ հաստատված՝ Պետական եկամուտների կոմիտեի զարգացման և վարչարարության բարելավման ռազմավարության 3-րդ «Ենթակառուցվածքների արդիականացում, կառուցում» զարգացման ռազմավարական նպատակի 3.1-րդ «Գործող ենթակառուցվածքների արդիականացում և համագործակցության ընդլայնում» ենթանպատակի 3.1.2 «ՊԵԿ աշխատակիցների կենսական օգտագործման ենթակառուցվածքներ» միջոցառում:

5․ Լրացուցիչ ֆինանսական միջոցների անհրաժեշտությունը և պետական բյուջեի եկամուտներում և  ծախսերում սպասվելիք փոփոխությունները,
Նախագծի ընդունման դեպքում ՀՀ պետական բյուջեի եկամուտներում և ծախսերում ավելացումներ կամ նվազեցումներ չեն նախատեսվում, ինչպես նաև Նախագծով առաջարկվող նվազեցումների արդյունքում հետագայում ՀՀ պետական բյուջեի հաշվին նշված գումարի չափով ֆինանսական միջոցների վերականգնման անհրաժեշտություն չի առաջանա:

6. Նախագծի մշակման գործընթացում ներգրավված ինստիտուտները և անձինք։
ՀՀ պետական եկամուտների կոմիտե:

